
PRIMEIRA PARTE: FILOSOFÍA DA PAISAXE 

a) Introducción 

Foi Carballo Calero dos primeiros en valora-la descrición da paisaxe en 

Otero Pedrayo como un dos avances importantes da obra do autor ourensán 

dentro da literatura galega. Para Carballo, na nosa literatura, 

el paisajista literario -ordinariamente- se perdía en el tópico generalizador, en la 

vaguedad de lo inconcreto, o subrayaba lo inmediato pintoresco, con facilitona 

economía, en detrimento de la visión integral; cuando no estilizaba e injertaba 

arbitrariamente, alzando subjetivas y desnaturalizadas Galicias sobre la Galicia 

auténtica. La descripción literaria, como la descripción científica de la tierra gallega 

eran pues insatisfactorias, decididamente pobres. 

Tanto no terreo da xeografía coma na esfera da arte era necesaria unha 

penetración profunda e seria na esencia das formas da paisaxe e será Otero 
(sempre segundo Carballo) o encargado de salvar esa necesidade con pleno 
éxito 1

• Conségueo porque nel se dan as facultades de creador literario unidas á 

preparación técnica do especialista e a unha filosofía moi elaborada sobre a 
paisaxe. 

Destas tres condicións citadas non analizarémo-la valía literaria por 

considerala sobradamente probada. Aludiremos ás teorías xeográficas de 
Otero, como creadoras dun certo tipo de paisaxe literaria, pero prescindiremos 
da súa preparación técnica como xeógrafo, pois é este un campo que non nos 
corresponde a nós estudiar2• 

b) Romanticismo e historicismo 

En «Notas encol da paisaxe romántica», Otero di que os homes da Idade 

Media levaban dentro deles unha filosofía e que a proxectaban na paisaxe. E 

continúa: «Igual os modernos e os novecentistas. Todos levamos unha filosofía 

máis ou menos confesada»3• Se guindo, pois, estas ideas, o primeiro que se me 

ocorre preguntar é cal é a de Otero, que contido teórico condicionará a súa 

paisaxe. E como, manexando a obra oteriana, aprendín que, en contra do que 

se ere, D. Ramón é un escritor sen misterios pois el mesmo, case sempre, aclara 

as fontes e motivos da súa obra, dirixinme ós ensaios buscando o pensamento, 

a filosofía sobre .ª paisaxe do grande escritor ourensán. 

Ademais dos estudios estrictamente científicos (Guía de Galicia-1926, 

Síntese xeográfica de Galicia-1926, Problemas de xeografía galega-1927, Pro­

blemas y paisajes geográficos de Galicia -1928, a «Xeografía» da Historia de 

Galiza -1962, etc.) ten Otero varios ensaios sobre a paisaxe: «Notas encol do 

sentimento da paisaxe na antiga epopeia irlandesa»4
, «Encol do elemento ani­

mal na paisaxe»5
, «Ensaios encol do estilo da paisaxe»6

, «Notas encol da paisaxe 

romántica» 7 e «Ensaio sobor da paisaxe galega»8 (este último é o máis completo 

e sistemático). Tamén é imprescindible para ·entende-la súa concepción 

paisaxística o ensaio «Morte e resurrección»9, que eu uso na edición de Obras 

Selectas. Pero!-, quizais, nun terceiro ensaio «Romantismo, saudade, sen timen to 

da raza e da terra»'º no que mellor podemos ve-las bases filosóficas da concep­

ción da paisaxe literaria en Otero. Estas bases teñen como orixe evidente a 

filosofía romántica. 

O romantismo presenta unha revolución no concepto artístico da paisaxe, 

principalmente en tres aspectos. 1 º)O home aparece integrado na natureza, que 

o envolve e supera. 2º) Tamén produce (principalmente desde Roússeau) o 

movemento inverso, quebrando as fronteiras entre o obxectivo e o subxectivo, 

reflectindo a natureza no espacio subxectivo humano, unha natureza mentalizada, 

fragmentada en símbolos de vivencias persoais e 3º) produce unha visión 

metafísica da realidade telúrica, un misticismo naturalista, pansiquista ou 

«panteísta», herdeiro do de Victor Hugo, presente por exemplo nos portugueses 

máis admirados por Otero, como Antero de Quental, Guerra J unqueiro e, sobre 

todo, Teixeira de Pascoaes. Este «panteísmo» enlaza ademais co pensamento 

dunha figura histórica moi querida de Pedrayo, Prisciliano''. 

Os tres banzos paisaxísticos románticos (home elemento da natureza, 

natureza humanizada e «panteísmo») están presentes na obra de Otero, aínda 

que o último ( cume da gradación) formando parte esencial da súa filosofía 

sobre a cultura galega. Porque en Otero o «panteísmo» non é só un sentimento 

persoal producto da filosofía e a estética románticas, senón que é característica 

esencial do sentir do pobo galego e, polo tanto, é tamén imprescindible para a 

afirmación nacional de Galicia. 

En «Romantismo, saudade, sentimento da raza e da Terra» Otero presenta 

os nominalistas de finais do século XIII e primeira metade do XIV, Duns Scoto 

e Guillermo de Ockham, (nominalismo franciscano), como os iniciadores do 

pensamento moderno. O paso seguinte dáse no barroco, co cartesianismo ou 

racionalismo: Malebranche, Spinoza, Leibnitz. 

Con Leibnitz organízase o individualismo como vivir dominador da filosofía 

futura» 12, idea que culmina no Romantismo. Pero se Leibnitz é importante, Spinoza 

é esencial para a concepción da paisaxe romántica. Nun interesente artigo que leva 

por título «Abrente e solpor da paisaxe» 13, Celestino Fernández de la Vega, anali­

zando a evolución da paisaxe na literatura, di: «Voltaire moneábase de Spinoza e 

estaba engaiolado por Newton. O Goethe, pola contra, é un namorado de Spinoza e 

un teimoso contradicidor do xenial físico. Ese entusiasmo por Spinoza é moi 

revelador( ... ). Non vén a conto agora parármonos na análise do spinozismo. Tan só 

nos fai falta sinalar algúns dos seus resultados. Toda a súa sutil filosofía remata na 

divinización da natureza. Deus si ve natura é a fórmula final. Trátase dun misticismo 

panteísta. O lugar, o descubrimento que alcanzou Spinoza, foi -segundo a súa 

propia confesión- o coñecemento da unidade da alma coa natureza enteira 14
• 

Sen embargo, para Otero, o sentimento da natureza nos celtas non está 
ligado a Spinoza. O tratamento poético e especulativo do mundo nos celtas 
aparece sensibilizado, cunha certa vontade que nada ten que ver co pensamento 
do filósofo holandés. «Toda a súa loita é amor co mundo, moi distante do 
spinozismo científico ou vulgar» 15 • Os celtas 

pola Saudade liberan ó mundo das súas cadeas lóxicas e realizan o milagre de vivir 

no fío esencial do decorrer do espírito, en chea soberanía pola Liberdade 16
• 

Se subliñamos esta visión céltica do mundo é porque D. Ramón nos di que 
«Vicente Risco e tamén Euxenio Montes teñen pensado o Romantismo como 

un fenómeno céltico» 17
, teoría da que el tamén se mostra partidario. Son os 

creadores e filósofos celtas e xermánicos (pobos irmáns, de orixe común) os 
que poñerán as bases ideolóxicas da revolución romántica. Entre estes creado­
res cita, ademais do seu admirado Goethe (que «estudiaba e sentía as formas 

como símbolos decorrentes sentindo tras delas latexar unha especie de alma do 
Mundo, un Eros cosmogónico» )18

, os primeiros paisaxistas románticos: o es­
cocés Robert Bums, Osián (Macpherson, evidentemente) e Thompson 19 (escritor 

escocés autor dun libro titulado as Estacións, a quen Otero considera o primeiro 
celta que aplico u a palabra romantismo a Escocia e ó outono: «Aprecia os xogos 
da brétema nos cumes, as ondas do aire no bosque, o lonxano ecoar das 

torrenteiras»2º). Posteriormente Rousseau, Alfred de Vigny, Hugo e Musset, 
entre outros, implantarán o romantismo como moda literaria. E, entre os 
filósofos, os tres grandes idealistas, fundamentadores do romantismo cultural 
e artístico, é dicir, Fichte, Hegel (quen «sempre historicista e individualista, 

exalta a función de cada pobo particular e diferente dos outros») e Schelling, 
«O que puxo a maior paixón na Metafísica (xuntanza da contemplación, da 
acción e do amor no feito místico)». Sen eles é imposible concebí-los filósofos 
vitalistas e historicistas posteriores tan importantes na ideoloxía do grupo Nós: 
Nietzsche ( «0 animador meirande. Máis poderosamente heroico, menos so­
lemne, de íntima penetración no Misterio)21

• Bergson e Spengler. Este último, 
case contemporáneo de Otero (nace en 1880), é de quen saca a idea de que o que 
caracteriza o espírito de Fausto é o símbolo do espacio puro, sen fronteiras, que 
ten como corpo a cultura occidental nacida no século X coa arte románica e que 
se estende do Elba ó Texo. Otero afirma que 

dentro <leste mundo da cultura se comprende o celtismo íntegramente e levando de 

fixo un papel superior, pois o faustismo no que ten de anceios de infinitude é tan 

xermánico polo menos como céltico22
• 

Faustismo é o espírito de máxima liberdade que se manifesta na identifi­

cación humana co cosmos, propugnada polo idealismo católico e que ten o seu 

cume na época medieval, no romántico. Esta identificación, perdida co domi­

nio do home sobre o cosmos que se inicia no desenvolvemento técnico 

renacentista, debe ser recuperada e só poden facelo os pobos atlantistas, celtas, 

razas conservadoras aínda, daquela simbiose medieval home-cosmos. 

Se é Spengler a fonte do faustismo oteriano, o concepto do tempo, tanto en 

Risco coma en Pedrayo son bergsonianos na idea do tempo como duranza, como 

decorrer, sen os enfrontamentos pre-kantianos de pasado-futuro ou cultura-

natura. En efecto, pasado e futuro son dous conceptos que non están en 

oposición, pois o pasado serve para face-lo futuro previsible, calculable de 

xeito que só desde o pasado é posible construí-lo futuro. Tampouco hai 

oposición nos conceptos de natura e cultura, porque a cultura ou visión do 

mundo dun pobo ou raza intégrase na natura, interpretándoa e modificándoa. 

E estas ideas lévannos a dous conceptos importantes para entende-la 

paisaxe en Otero: raza e decorrer. 

e) Raza e camiño 

A paisaxe é producto dunha deteminada cultura e a cultura é a visión que 

cada pobo ten do mundo. Baseándose neste razoamento Otero afirma que a 

paisaxe depende da raza e non a raza da paisaxe23
• O paso seguinte consiste en 

explica-la visión do mundo da raza celta, raza á que pertencémo-los galegos. 

Para Otero 

As razas celtas aman a morte como outra vida, quizais como a exaltación 

suprema da vida. Non son capaces de estableceren marcos entre a vida e a morte ( ... ). 

A vida, sen quebrar o seu fío esencial , mergúllase no mar da morte e nel , como 

corrente espiritual, conserva a súa individualidade, porque desde os comenzos do 

viv ir que chamamos mortal , as ondas do mar da morte baten nos máis fortes e 

confiados promontorios, e nas praias máis dondas e garimosas da vida. Fan a súa 

cultura baixo o signo da lembranza e traballan aterra para a inmortalidade. Foxen 

do terrón mol das veigas para esculcaren a esgrevia resistencia das rochas duras. E 

deste xeito proxectan un sentimento de inmortalidade na paisaxe, desfán o impera­

tivo da morte e gardan sempre unha cultura orixinal porque remanece das forzas 

ceibes do espírito24
. 

Hai pois sempre, nestes pobos, un constante e ininterrompido movemento. 

Son o que chama Otero pobos en camiño, pobos capaces de escoitar, escuramente, 
con certeza instintiva o constante decorrer do río das formas da paisaxe. Mesmo 
na rocha dura e no inverno, lugar e tempo de peor captación, é posible sentir 
para o pobo en camiño este devalar paisaxístico. E Otero considéranos ós 
galegos un pobo en camiño, de aí a importancia do camiño e do camiñar, real 
ou simbólico, na súa obra. 

Quizais sexa no artigo titulado« Un moimento ao camiñante descoñecido»25 

no que se vexa con maior claridade a importancia que ten en Otero a idea do 

camiño e o camiñar. Nel vemos como a característica do pobo galega, inte­
grante da comunidade celta, é este constante desexo de movemento, de 
progreso histórico conxunto, que parte da lembranza do pasado e avanza coa 

arela do futuro. 

Mais esta arela nosa (aclara Otero no mesmo artigo) non é percibida polos 

pobos escuras, apreixados na casa feita, e no presente privados de perspectiva, e por 

iso non pode advertir a lírica grandeza donoso sino histórico nin poden apreixar a 

Galiza pois camiña, foxe e voa como as fadas. 

En Arredor de si26
, Otero exemplificou as dúas posturas a través de Adrián 

e Xacobe Solovio. Adrián ( exemplo do pobo galega) en constante busca, en 

constante movemento, moitas veces por camiños trabucados pero finalmente 

atinando co vieira bo, aquel que amece pasado e futuro e traxectoria persoal con 

traxectoria galega e planetaria. Pala contra Xacobe é un personaxe estático, a 

quen só lle interesa o seu propio presente. A idea, como o mesmo Otero 

recoñece é tamén Romántica 

pois o Romantismo significa, xa ó primeiro ollar, o triunfo dos valores de movemento 

sobre os valores de estabilidade, segundo escribe certeiramente Albert Thibaudet 

falando do Romantismo filosófico»27 

pero en Otero parece depender tamén directamente do pensamento bergsoniano, 

que afirma que a realidade orixinaria é un pulo vital, constante fluír do que 

xorde todo. Este pulo ten unha dobre cara: 

ascendente, na que a vida rompe a codia da materia e avanza cara a 

formas mellares. 

descendente, na que a enerxía vital se degrada, petrificándose e ca­

miñando cara a un en-si, inmóbil e sen progreso. 

E, partindo destas ideas, o camiño faise un símbolo indispensable na obra 

de Otero, converténdose no artellador do movemento, do camiñar, do decorrer 

ou devalar que caracteriza a visión do mundo e da paisaxe da raza celta e galega. 

Otero non desaproveita ocasión de presentar este amor seu polos camiños, 

convertidos moitas veces en seres intérpretes da historia e do mundo galego28
• 

Así en A Nasa Terra fala deles en «A rúa e o camiño»29
; no Faro de Vigo en 

«Palas dos camiños»3º; en El pueblo gallego, ademais do citado «Un moimento 

ao camiñante descoñecido», atopamos «Diálogos'nanoite»31
; en C éltiga, «Camiños 

na paisaxe»32
; en «Meditaciós en Sant-Yago»33

, atopamos unha parte dedicada 

ós camiños; na súa novela Devalar34
, ademais de dedicárlle-lo último capítulo, 

presenta os personaxes da novela nun constante camiñar; en O espello na serán 

hai un ensaio ideoloxicamente interesante titulado «0 camiño pecador»35
• Tamén 

o camiño é protagonista de moitos anacos de Pelerinaxes; nun deles aparece 

explicitada a curiosa diferencia entre camiño e carretera36 , presente constan­

temente na obra de Otero; pero quizais o máis interesante desta obra sexa o 

apartado do capítulo 8º, titulado «Filosofía do camiño»37
, no que o autor medita 

sobre este tema. 

A súa preocupación polo camiño é tan grande que mesmo vai o buscar nas 

obras literarias dos seus autores preferidos. Así por exemplo, de Rainer María 

Rilke escolma a seguinte opinión: 

Os versos non son sentimentos senón experiencias. Para facer un só verso é preciso 

ter ollado moitas vilas, homes e cousas. É preciso repasar camiños en terras descoñecidas, 

en viaxes que se ven longamente chegar nos días da infancia inda cheos de misterio, nos 

mares, nas noites de viaxe»38
• 

E define aJúlio Dantas como «esquío, xeneroso e viaxeiro», fronte ó «groso, 

egoísta e sedentario» Remy de Gourmont, camiñante só do «Xardín das musas 

bibliotecarias», decorrer que lle chega, sen embargo, para escribir «moitas 

series de Promenades literarios, filosóficos, indo por le chemin de Velours39
• 

«Tamén Rousseau gustaba dos paseos solitarios»4º, igual que a Otero lle gusta 

imaxinar «a Murguía recorrendo Compostela. Os seus paseos están nos libros, 

e só é preciso o método simpatizante para os descubrir», e acaba prometéndonos 

que «outro serán, calcado de choiva», se pensa dedicar «Ós paseos de Neira, de 

López Ferreiro, de Femández Sánchez ... Por hoxe fuxamos da tentación»41
• Pen­

samos que estes exemplos poden servir para mostra-la importante presencia do 
camiño e o camiñar na obra oteriana, pois non aspiramos a escolma-las 

moitísimas páxinas que D. Ramón lle dedicou ó tema. 

d) Decorrer ou Devalar 

Razas e camiños fixéronnos talar inevitablemente do segundo concepto 
que consideramos esencial para entende-la filosofía da paisaxe de Otero, é 
dicir, o decorrer ou devalar. 

D. Ramón definiu varias veces o que entendía por paisaxe. Unha destas 
definicións aparece no artigo «Ensaios encol do estilo da paisaxe», no que di 

.que é: «a taciana decorrente, expresiva, no tempo e no espacio, da natureza 
aparencia!» 42

• 

Pero, como dixemos, o estudio máis completo sobre o tema é o que tai no 
«Ensaio sobor da paisaxe galega». N el considera Otero que a paisaxe se 
compón de procesos e formas, partes que só a análise pode distinguir por 
precisión de método pero que deben xuntarse de seguida novamente no 
devalar. E chegamos a esta palabra tan importante na súa obra que el define 
como «forma como fito no proceso e proceso como memoria na forma» , 

exemplificando esta definición da seguinte maneira: 

Devalan os vales para o mar como devalan as foulas cubrindo a larganza dos 

areais, como devalan co seu ritmo maino as penedías ou a maneira da historia 

destouzando ermos e creando herdades. A historia, un devalar. E na paisaxe, en 

calquera paisaxe, con potentes ritmos ou a penas con ecoares e lembranzas, todo o 

devalar conxunto, único, cheo de paixón da Nosa Terra»43
• 

Devalar, devir, decorrer, palabras sinónimas que lles aplica constantemen­

te Otero ós elementos do medio que o rodean. No artigo «0 tempo dos 
piñeiros»44 volve a talar da palabra dicindo: 

Hai en galego un fermoso verbo cheo de sentido, de beleza e saudade: a 

saudade que contén as outras excelencias; o verbo devalar. Usase na mariña para 

certos mainos e potentes movementos das ondas. E non hai mellor imaxe para a 

fuxida do tempo, para o senso dos ritmos do mundo e a vida como os movementos 

do mar. O Mediterráneo non devala; por iso é clásico. Os enemigos do Krausismo 

no XIX facían burla groseira do devenir, traducción do Werden alemán, o máis 

fermoso e emocionante verbo filosófico, digno dos gregos. Werden, devalar. 

Resumindo. Otero ten como bases filosóficas da súa concepción da paisaxe 
as dos pensadores e creadores románticos e historicistas, ós que identifica 

cunha orixe racial celta. Faino porque opina que es tes pobos ( ós que tamén 

pertence o gal ego) teñen unha visión subxectiva do mundo (e, polo tanto, da 

paisaxe) condicionada pola súa alma viaxeira e amante da liberdade. Son pobos 

«en camiño», eternamente insatisfeitos (pois a satisfacción indica estabilidade 

e atadura), que conciben o mundo, a paisaxe, en constante movemento ou 

decorrer. 

Vexamos, agora, polo miúdo, onde e como se mostra para Otero máis 

palpable este movemento do mundo galego. 

e) Factores da paisaxe 

1) Auga 

O movemento da auga será para Otero un dos exemplos máis claros <leste 

devalar, de aí o seu amor polas augas en movemento: mares, ríos, fontes. 

Lembro agora especialmente, dos múltiples anacos de Otero dedicados a este 

tema, un artigo aparecido en El Pueblo Gallego45
, baixo o título de «As fon tenlas 

rumorosas», no que recrea «O coro das fontenlas da Terra. Das fontelas ceibes, 

saudosas e xogantinas da Galiza». Tamén no inicio de P elerinaxes presenta Otero 

unha saudosa lembranza da desaparecida fonte da Praza do Ferro ourensá46 e, 

máis adiante, na mesma obra, analiza a importancia das fontes no vivir 

labrego47
• Ademais para calquera compostelán, debe ser de o brigada lectura, a 

comuñón de auga e pedra que se vive en O espello na serán, en artigas como 
«Ü paseo das tres fon tes» 48

• 

E, ¿que dicir dos ríos?. 

Nun río os tempos pódense, ás veces, mesturar coa arte de medir un verso 

antigo. Na nosa Terra decorren ríos espondaicos, dactílicos, trocaicos. Cada río 

desenrólase en diferentes tempos, aínda tendo cada río , en conxunto un tema de 

seu»49
• 

Por exemplo, no río Sar, 

a auga corre e ben sabe onde vai: vaise afundir e dilatarse nun nirvana ideal, 

verdecente e infinito. Alí descansará da súa carreira nos recunchos e seos do mar de 

Arousa espallada mainamente entre as loiras praias e as verdecentes terras . Indife­

rente a Santiago, só ten o Sar dous instantes de pracer que lle dan o vivir 

inmorredoiro da lembranza; leva ó mar a saudade de dúas almas: a da igrexa 

campesiña e graciosa que lle dá o nome e a da veiga de Padrón bañada pola alma de 

Rosalía. Os vellos misioneiros de Herbón escoitan na noite o pranto do Sar e o seu 

canto coral vai rimado polo salaio saudoso do río»5º. 

O Miño-mozo foi recreado, ó seu paso por Rábade, en Pelerinaxes: 

O Miño aquí apenas labra un val. Esvarando, as súas correntes van axiña para 

que os afluentes, os seus irmáns, non collan outra ruta e se xunten a el para darlle 

forza.( ... ) En Rábade ten o Miño mollos de herbas demasiado novas, cheira a lameira 

e non sabe imporse á paisaxe51
• 

E na súa desembocadura, en Por os vieiras da saudade: 

Morte e liberación do río. Hai, no seu derradeiro devalar, un reflexo imaxinativo 

da serenidade fina xenerosa, máis do que estoica da morte de Sócrates. Incluso o 

vapor lixeiro de melancolía. Copa de cicuta e copa de Atlántice. Anóanse en rolda 

os adeuses. Po is tamén o baixo Miño significa o remate da costa das Rías. Nos areais 

de Camiña caduca o «Magnus Portus Groviorum». Con gusto irnos vivindo a idea. 

O río encheu a súa ría. Ateigouna, carregando lembranzas. E son de beleza epitogal, 

de adeus anovado, forma derradeira dunha lei cósmica, as medias lúas de area que 

esculpen ou rexistran a forma do ímpeto xa mol, canso do río. Axoéllanse e 

asoláganse se guindo o latexar oceánico; teñen unha expresividade docente elexíaca, 

de reloxio de hemisferio ( ... )52
• 

Case tódolos ríos galegas foron estudiados ou recreados literariamente 

algunha vez por Otero, pero dous son os ríos historicamente máis importantes 

para el: o Limia (o río do esquecemento) e o Miño (a soá do vivir galega). 

Ademais, na súa obra, teñen un protagonismo especial o Sar e o Sarela, unidos 

a Compostela e ó seu simbolismo, e está tamén moi presente o Ulla53
, pola súa 

asociación con Rosalía e con Xoán Rodríguez do Padrón, dous dos seus 

creadores galegas preferidos. 

O mar, na creación literaria de Otero, ten quizais menor protagonismo que 

fon tes e ríos, por se-lo seu horizonte persoal o da zona interior de Trasalba, pero 

ten un papel importantísimo na ideoloxía oteriana pois en Galicia, coma no 

resto das terras celtas, «chama o atlántico, goberna os procesos e as formas»54
• 

Un día -¿quen sería home para imaxinar a emoción dos primeiros celtas 

chegando á beira do mar?- a cabalgada migratoria ficou extasiada diante doutra 

cabalgada de ondas despeitadas avanzando en formación rítmica sempre renovada 

á conquista da terra. Un novo aire nos bofes, un folgo nos ollos ao final descansados 

na ceibe simplicidade do mar( ... ) Continente: tempo pechado. Mar: tempo orixinario. 

Continente: fórmula. Mar: idea. Continente: peso da historia. Mar: anceio inicial de 

descobertas55
• 

Este decorrer ou devalar constante que se asocia ó imparable movemento 

da auga lévanos a pensar inmediatamente no inevitable paso do tempo, unha 

obsesión e tópico literario clásico presente en moitos escritores. Neste, coma 

noutros aspectos, Otero que, sentíndose celta, presume de romántico saudosista 

inspirado polo vento do Atlántico, vese incapaz de elimina-la formación clásica 

adquirida na mocidade, igual que el mesmo sinala en Chateaubriand, outro dos 

seus autores admirados56 ou en Almeida Garrett («os románticos souberon moi 

ben os seus clásicos» )57
• 

2) Pedra 

Pero o devalar, tan evidente nas augas, está presente en toda a paisaxe. 

Mesmo a pedra (elemento que parece máis inmutable e que é representado na 

obra oteriana principalmente polo granito58
, enfrontado ás veces coa lousa59 

participa dos cambios, de variacións, para os pobos celtas60
: 

A pedra, rexo e morto sufinco do mundo das culturas clásicas, indiscutible e 

ignorada, ten nas nosas a gracia e a sutil presencia dun decorrer máis sosegado e 

estraño que o decorrer da vida, pero ao mesmo tempo mellor achegado ao fío 

enigmático do cósmico devir na man de Deus61
• 

Na pedra cáptase o decorrer da cultura galega: o dolmen do celtismo, o 

románico medieval, o obradoiro barroco. 

O Dolmen. Nome fermoso, evocador e esguío, longo ecoar de salaios de mar 

e bosque, puro e non barroco. Dentro da historia vaise tinxindo de máis alto senso. 

Xa para nós é metafísica verba. Metafísica da nosa carne, do sangue espiritual 

noso62
• 

Porque o dolmen 

é o primeiro tratamento arquitectónico que o granito e a pedra galega sofren. ( ... )O 

pobo celta soupo tallar nos cumes a primeira e a súa esencial figura imaxinada63
• 

No románico, 

a pedra sofre as angustias de creación ( ... ), o mesmo nos grandes mosteiros ca nos 

templos cidadáns e nas igrexas campesiñas. ( ... ) Tódalas pedras da España do norte 

sufrían cos golpes dos cinceis, pero estas só cantaron coa suprema sonoridade do 

triunfo expresivo na man de Mateo e sobre a pedra galega64
• 

O románico labrego non pode ser como o barroco un ornamento máis de fartura 

ilustre do pazo. Morrería sen o latricar dos paisanos a redor e sen a confianza das 

velliñas65
• 

E no barroco, 

a paisaxe galega parece estar en marcha, sempre cara a unha mellor expresión. Vese 

o val esculpíndose, a montaña poucas veces indiferente, a costa procurando a súa 

fi sionomía definitiva. O mesmo se dá na obra barroca. Como se a tranquila sesta da 

Galicia no século XVIII só ti vese un camiño cara á vida no 1:raballo da pedra. 

Arrincada da canteira a pleno sol, envolta na onda musical dos picos cortando e 

moldeando o granito para ser empregado en estructuras humildes ou suntuosas, pero 

cun tema unánime que se nutre sempre da esencia do espírito da terra e da raza66
• 

Pedra traballada coa ledicia xeométrica da arte que sabía partir a luz nos 

diedros, choutala- nas bolas, faceta decorrer en panos polos muros e porse de 

acarranchapernas nos balcóns. Quen di a luz di a chuvia. Ela inspira as feituras e os 

ornamentos da arte galega67
• 

Pedra sen tempo, románica. En canto determinada pola historia, con acento 

barroco( ... ). Son, por riba de estilos, formas ou fórmulas de futuro e arelanza68
• 

Das épocas de esplendor da cultura galega só o Romantismo parece vol ve-las 

costas á pedra, quizais porque «foi lume o gótico para os románticos. De aquí o seu 

pouco entendemento de Compostela»69
, que para Otero quere dicir tamén pouco 

entendemento do románico e do granito, e polo tanto da creación arquitectónica 

galega. O gótico galego só se realiza con éxito en San Domingos de Bona val, «cuxa 

fermosura compostelana e oxival ten semente e mantenza no mesmo chan das raíces 

do románico»7º. 

A pedra é, polo tanto, importantísima na cultura e na paisaxe galega, senda 

o soporte dundos «tres anhelos que seguen levando cara ó infinito o espírito de 

Galicia: traballar fermosos edificios de etemidade» 71 • 

Pedra e Santiago son dous elementos inseparables, por iso en O espello na 

serán Otero lle dedica moitas páxinas ás pedras: a pedra e a chuvia, a pedra e 

as sombras das nubes, a pedra e a luz, a pedra e a vexetación, a pedra e o home, 

etc. Vexamos, como exemplo desta última identificación, a de alma e pedra na 

morte da fidalga de Vidán: 

e para a fidalguiña de Vidán rubía envolto no xiado alento derradeiro dun agonizar, 

unha néboa que se desfacía e sumía no infindo silencio da pedra72
• 

Ou a vinganza da pedra sobre o arquitecto que, atolado polo afán de 

modernidade, quería eliminar de Santiago as vellas rúas, subsituíndoas por 

«grandes vías rectas e claras». Este personaxe, unha noite, 

camiñaba coma aqueloutrado, tocando coas mans a parede, cando de súpeto deu un 

laio curto -debeu ser máis de asombro que de medo-, e primeiro un brazo, 

deseguida o grande corpo longueirón, envolveito en grande impermeable, desapareceu 

na parede como se mete uri home nunha meda de palla. Pero foi a pedra en fiadas, 

ben contestes, quen o papou (aínda que) a ninguén se lle ocorreu no inquérito 

xudicial daquela desaparición, pensar na vinganza da pedra, na xusticia da unánime 

pedra compostelana73
• 

3) Ceo, luz e escuridade 

«0 ceo crea e ordena as paisaxes» 74
, pois «na luz ou na saudade dela 

desenrola e ordena os seus tempos» 75
, di Otero, indicando outro elemento 

esencial do devalar. E neste ceo, primeiramente, deben considerarse os astros. 

Segundo D. Ramón as «<lúas soas formas xeométricas conqueridas na vivencia 

da paisaxe--0 sol e a lúa-están fóra do devalar» (pois están fóra da relatividade 

histórica), pero son condición indispensable para a paisaxe, pala súa luz ou pala 

ausencia da súa luz, e porque os seus discos representan o modelo de perfección 
da forma da paisaxe 76 • 

A lúa, axudada das estrelas, remítenos á noite, analizada con detalle no 

artigo «Ensaios eneal do estilo da paisaxe» 77 e que aparece como protagonista 

de numerosas recreacións paisaxísticas oterianas, por exemplo a da noite 

compostelá que aparece no artigo «Üs fachas estelares na noite dos castros» 78 

ou «A longa noite entullada» 79 • A posible variedade da noite galega tamén foi 
esbozada en Pelerinaxes: 

Título dun fermoso libro: a noite galega. Noite azul de Vigo, Noite chea de ceo, 

de Lugo, noite vexetal de Ourense, noite de camiño das vilas itinerarias.80
• 

O sol lévanos á idea de día, luz e cor, que aparece tamén analizada no artigo 

«Ensaios encol do estilo da paisaxe»81
• En Pelerinaxes Otero colorea a paisaxe 

a través do vestir da muller da aldea, comparando a súa visión coa dos pintores 

primitivos medievais: 

Cores sinxelas dos fatelos e dos panos. ¿Por que unha lembranza da ldade 

Media? Os tons das letras decorativas, os fondos dos pintores en táboas, e tamén as 

cores acostumadas na aldea enxebre non mordiscada pola modernidade. Ningún 

gris. Marelos de millo, amarantes de solpores, verdes ramos de ponlas molladas na 

auga clara das regueiras, ouros de musgo e eses azuis irmáns dos que pintan os 

cabaceiros. O roxo en Galiza non é o berro estridente senón a lapa da cociña, a cor 

da flor, como o azulé un azul de flor de liños82
• 

Luz e escuridade poden condicionar non só a natureza senón tamén o home 

e, dentro del, mesmo as diferentes clases sociais. Así en «Esquemas», artigo de 

A Nasa Terra 83
, Otero di que 

a mellor hora para falar cos labregos é a da mañá. Entón teñen os ollos e a alma 

lavados na fontela do sono, no cantar do merlo e nos millos orballados. Conforme 

rube o sol váiselles espesando o sedimento dos prexuícios e xa son inferiores á 

paisaxe84
• 

Pola contra, 

os fidalgos do dezanove aínda sabían vivir na aldea no inverno e sentían a fondura 

da noite. Sei dalgún que canso do sol, dicíalles aos criados: «facédeme noite». Eles 

pechaban as fiestras, acendían o velón. Ao amo sabíalle mellor o viño e oía pasar as 

cabalgadas misteriosas, sport das razas fortes e soñadoras. 

E, para caracterizar ós paisanos de Monterroso di en Pelerinaxes: «Hai 

rostros de beleza ovalada alumeados por ollos todo flor de auga na mañá de S. 
Xoán». 

Tamén a luz nos leva ás estacións do ano (que veremos máis adiante) e ó 
concepto de horizonte. 

O horizonte 

non figura na paisaxe como esquema ideal, senón como proceso e forma vivinte e 

ademais vivida polo espírito cun particular dramatismo en todo tempo e mente85 • 

Cada un de nós leva consigo o suco e lembranza dun horizonte mestre e amigo, 

arquetipo e desespero para nel acomodárense e axeitárense as augas e facérense 

história os novos horizontes. ( ... ). Non se pode afastar a Pondal nas Mariñas dos 

Artabros, no asulagarse elexíaco do val do Anllóns no mar86• 

Se Pondal ten como horizonte o bergantiñán, o de Otero é sen dúbida o de 

Trasalba. El mesmo o recoñece ante a súa primeira impresión do Río da Plata: 

Cecais o noso senso dos ritmos e tempos do.mundo e das cousas, sexa debido, 

non a unha educación musical que non disfroitamos, (senón) quizais a unha doutrina 

ou metódica xeográfica. Remanecemos non de libros nin de mestres. Do maxisterio 

do horizonte trasalbés grave e levián. Tempos e formas de val, bocarribeira e 

montaña. E a luz e a vida escandidas por eles87
• 

É este o horizonte que, ademais de estar presente en moitas das súas 
páxinas, lle serve de modelo, de confrontación na descrición doutras paisaxes. 
É, por exemplo, coque inicia Devalar, no capítulo «A escasula na aira», pre­

sentado pola velliña protagonista desde as ventás do pazo. Tamén podemos 
velo en artigos como o titulado «Desde a solaina»88

, ou nas páxinas iniciais de 
Pelerinaxes89 • Pero vexamos como está presente, incoscientemente, en moitas 

descricións. Cando, no seu artigo «Ensaios encol do estilo da paisaxe», escolle 
«un horizonte da Galiza para enxergar os sucesivos tempos da cor ao correr 
sazoneiro»9º, Otero fai a seguinte descrición: 

Primavera, denantes de cantar o cuco: paisaxe casta, adolescente, agarda de 

algo que ditosamente vai acontecer. Manda a cor das rochas e da terra. Os verdes do 

inverno -a pecha formación dos piñeirais, os centeos novos e sufridos, cansos de 

aturar xiadas, os musgos e ouricelos que disfrutan da súa mol primavera mollada no 

inverno carnal- tamén agardan. Os eidos asucados locen aterra areosa e leviana ou 

escura e fonda. Os penedos e as lonxanías das serras -griseiros aqueles, estas 

fortemente azuis-violeta como alumeadas por un fogo interior- adornan o solpor, 

reciben as novas ondas de luz e toda a paisaxe se dispón para florecer en tempos 

diferentes, espaciados, interferentes. E ven a primavera das flores, e conforme a 

vaga néboa verde, que cingue os arboredos, se vai adensando en masas de cor, a 

paisaxe xorde serea, a tona vexetal encobre todas as formas xeolóxicas. Gama 

infinda de verdes do verán pouquiño a pouco dequebrada en sienas e ocres. Primeiro 

nas colleitas maduras desde os centeos polo san Xulián, deica os milleirais e as viñas 

no outono, sazón na que a lúa crea coloracións fuxitivas, fantásticas, sen realidade 

ás veces no tremor de ouro das árbores ribeirás, nas encostas asoelladas de viñas. 

Toda a cor, agás dos fortes verdeceres de lameiros e ferrañas, viven longamente · 

como xogo feiticeiro da luz. E cada mañá o ferir oblicuo do sol vai mostrando, en 

troques do triunfo da vida, o erguemento da faciana e da enerxía dinámica das rochas 

e das formas estructurais da paisaxe. 

O texto intenta mostra-la importancia da luz e da cor na paisaxe pero 
ademais <liso vemos como, seguramente en forma incosciente, Otero escolle 
para facelo unha paisaxe do interior entre serra e ribeira, igual ca Trasalba. 

Ó lado do seu horizonte persoal trasalbés, Otero debeu senti-lo mesmo 
amor que atribúe ó seu pai por Compostela, personaxe en boca do que pon as 

seguintes palabras: 

Amo os teus silencios e soidades -dixo calado- vella e xenerosa Com­

postela, sufrinte e riseira, pobre e altiva, gala do mundo, íntimo consolo. Quero as 

túas festas e as gracias con que a todos acolles baixo o teu mantelo de nai paisana, 

broslado de acibeches e de pratas de luar. Só amo tanto aquelas agras de pan 

asoelladas onde canta o arado, da miña aldea, e moi cedo ensaia o cuco e moi tardeiro 

ourilecen os soutos91
• 

Porque o horizonte persoal non é necesariamente «sempre o nativo ou o da 

adolescencia». Otero recoñece que no del ten un papel esencial a súa teoría das 

formas xeográficas92 (que está relacionada evidentemente neste caso coa 

importancia de Compostela na súa ideoloxía galeguista). 

Nubes, nebras, ventos e choivas son outros elementos a ter en conta no 

devalar do ceo paisaxístico oteriano. 

4) Son 

A paisaxe dinamicamente experimentada, sentida ao estilo moderno -pois a 

paisaxe estética non excede un papel de fondo teatral para as accións dos homes­

precisa da colaboración das nocións aprendidas polo oído e polo cheiro. ( ... ) Os 

grandes instrumentistas da paisaxe son o vento e as augas93 • 

O vento es perta rumores adoitados a cada especie de resistencia que topa no seu 

camiño ( ... ), descobre novos elementos na paisaxe pola vista, ás veces, pouco 

apreciados. O vento dá particular cor ás paisaxes como vibrando a luz do sol que as 

envolve facéndoas máis claras, decorrentes ( ... ).Cada vento ten a súa voz particular 

( ... ), ao choutar súpeto, ao monótono bater, ostenta o seu tema que en compaña coa 

cor do ceo, a figura e o pasar das nubes, a reacción da cor dos horizontes, figura factor 

esencial na paisaxe dinámica. 

En O espello na serán, no artigo titulado «0 paso honroso dos ventos»94 

presenta Otero a caracterización de dous ventos compostelanos, 

entrambos xentís cabaleiros, o vento do Tambre e o vento da Ulla (que) non esquecen 

a súa porfía( ... ). No seu modo de afeito ós paseares cavilosos, o vento tamárico, co 

seu caxato de espiño albar, chega por San Caetano, onde ten por taboleiros e curros 

moitas amizades, e vai pola Porta da Pena e chega á Catedral esculcando e 

acariñando tódalas cousas ( ... ). O vento ullán érguese tardeiro. Bule por chegar ás 

rúas, saudar ás estudantes de loiras frentes; enche os soportais e as naus da catedral 

co airear da súa capa. Tódolos camiños, os terreños e os laxeados, gustan de o levar. 

N aceu fidalgo. 

Tamén en Por os vieiras da saudade Otero dedicou magníficas páxinas ó 
papel do vento no mar, nun capítulo que titulou «A leí do vento»95

• 

Das augas falamos con motivo do seu constante decorrer, pero debemos 
falar de novo aquí porque 

quizais en meirande proporción que o vento sempre fuxitivo, fan as augas servas da 

gravidade, a sonoridade da paisaxe. Pingas grosas, espaciadas, graves, preludiando 

o trobón da tronada encol das vexetacións pechas. Longo medrar das choivas caroais 

hora tras hora alongando a paisaxe no tema crecedeiro, con variacións nas penedías, 

na gándara, nos piñeirais, nos eidos, nos pobos. Tamén hai algo distintivo no rumor 

da choiva segundo a terra e a vexetación. 

A choiva dá beleza e sonoridade especial á noite compostelá e leva a Otero 

a escribir magníficas páxinas baixo o título de «Cantata no medrar do chover»96 • 

Os diferentes sons do movemento da auga da fervenza, do río, da fonte ou 

da rega das terras labregas están tamén presentes nas súas recreacións 
paisaxísticas. 

Hai en segundo termo outro grande instrumentista da natureza: a vida. 

Vexetais, animais e home teñeil un papel importante na sonoridade do mundo 
galega. Pero calquera dos tres ten unha función máis ampla cá sonora no 

decorrer da paisaxe e por tanto faremos para eles un aparato especial. 

Relacionado co son hai que valorar na paisaxe tamén o silencio. Otero foi 

un gran captador de silencios. Como exemplo pode serví-lo ensaio recollido en 

O espello na serán que ten por título «0 tratado dos silencios»97
• 

5) Vida 

Acabamos de comentar. que vexetais, animais e home teñen certo 

protagonismo na sonoridade da paisaxe. Otero di que 

a vexetación silandeira-vivir calado todo ao longo das súas direccións vitais-non 

deixa, ás veces, de sonorizar na paisaxe. Coa resistencia ao vento e á choiva, en 

diferentes formacións (bosque; estepa, maquis, pradeira, etc.) dan o seu ton mecá­

nico: o son vital redúcese ao estralar dos froitos en certas especies, ceibando as 

sementes. Obsérvase nos piñeirais, nas xesteiras alapeadas pola raxeira dos veráns. 

Noutros climas e latitudes adoitan meirande intensidade98
. 

Pero, ademais de influír na paisaxe polos seus sons, da vexetación 

dependen formas e cores, condicionadas polas estacións do ano e a luz, así 

como pola zona onde se dá esta vexetación (elementos que veremos máis 

adiante). Deste tema podemos indicar artigas como os recollidos enParladoiro 

baixo o título «0 tempo nos piñeiros»99 ou «0souto» 100
• Castiñeiros ~ carballos, 

por esta orde, son quizais as árbores preferidas de Otero, pero sen esquece-las 

bidueiras ou abedoeiras (Bétulafidelis, como nos di que as denominaba o seu 

amigo Ben-Cho-Shey) 1º1
, nin a árbore individualizada como o ameneiro do 

Xardín de Fonseca 102
, as exóticas palmas de Xoán Rodríguez do Padrón, as 

galeguizadas laranxeiras da beiramar103
, as camelias compostelás e pontevedresas, 

a querida araucaria familiar, o romántico alcipreste da Quintana, e un longo etc. 

Des tas recreacións tal vez resulte curiosa ó lector oteriano ve-lo artigo dedicado 

ó xardín galego 104
• Persoalmente considero moi interesante ver como Otero 

mestura ás veces arquitectura galega e vexetación. Así pode verse nos dous 

exemplos seguintes: a) Un sacado do artigo «As esencias de outono», no que 

no apartado titulado «Castiñeira» 105 compara o so u to cun pazo ou unha catedral 

e outro contrario no que se compara Compostela cunha carballeira outoniza: 

Cruzando Compostela pénsase nunha esgrevia carballeira. Un fondo de 

carballeira outoniza ou de novo agromada, fai na lonxanía íntima de todo espírito 

galego unha rubricada fé de nación galega. E calquera carballeira demostra a 

unidade de raíz e fonte do románico e do barroco( ... ). Sempre é nova ledicia, xentil 

confirmanza, o avencellar no mesmo enxergar a carballeira das arquitecturas de 

Santiago e a mota en roda da robreda de Santa Susana 106
• 

Vides, centeeiras, milleirais, constitúen a principal vexetación xeórxica de 

Otero que creo imprescindible citar neste traballo. 

O papel paisaxístico do animal foi estudiado por D. Ramón nun ensaio que 

leva por título «Encol do elemento animal na paisaxe». Nel analiza prin­

cipalmente o papel adxectivo dos animais, que funcionan como decoración das 
diferentes paisaxes, e a súa sonoridade, presente desde a primavera ó outono e 

conseguida, sobre todo, por insectos e paxaros. Poden servir de exemplo <leste 

papel adxectivo, decorador ou sonoro, dous artigos de El pueblo gallego. Un, 

que leva por título «¿Que ten o mozo?», describe a paisaxe mañanceira e 

optimista para un mozo de aldea coa seguinte frase: «Badalean unhas lonxanas 

torres, rechouchían os paxariños, e el vai, ledo e levián, co sol novo para o eido 

como noutrora» 1º7
• O segundo «¡Ei, boi, ei!», cóntanos a historia do home de 

Xinoveva, a quen Otero quere que o lector compare inconscientemente co 

animal que o acompaña: o boi. Po la contra na narración aparece outro personaxe 

totalmente oposto igual có animal que o precede: 

O home de Xinoveva chegaba co carro polo cadabullo na nabeira. Os grandes 

bois marelos, de cándido bico húmido, botaban co carro baleiro unha leda carreiriña 

borrachos da beleza vexetal e luminosa do serán.( ... ) Xa estaba o carro medio feito 

cando polos carreiros chegou un can e detrás del un home 108
• 

Pero quizais o uso adxectivo dos animais máis empregado por Otero sexa 

aquel que non aparece aplicado á paisaxe senón que caracteriza na narración 
actitudes, personaxes, ideas, obxectos ... Teño <leste tipo, tamén, algunhas 

frases escolmadas de O espello na serán: 

Os mesmos eclesiásticos senten os pasares longos e febles deses medos de 

patas de arañeira, e a súa friaxe e tecer, das almas imaxinativas e embrulladas na loita 

do ben e o mal. Só contra el son valentes a pregaria coral ou a enérxica acción. Os 

labres, as mans, os peitos comezan a ter o grimo do pobre mortiño, e quizais algúns 

pecados non confesados colandrean como serpes pola horta e no pallugueiro da 

corte non é só o marrán a roncar 109
• 

Mais as íntimas e verdadeiras terras francesas, se gustan da teoría e dos bel idos 

teoremas da Optica, non se cinguen a modo á rede conceptual. Foxe a realidade. 

Foxen as abellas do saco ben tecido. Unha zunida de douradas ahellas cobre a boa 

terra francesa 110
• 

A man Imperante seguía como a dun neno, con pracer, os ledos meandros da 

belida escritura dun códice. Como salgueiros, chaman as letras verdes, hai frases 

como sebes rechouchiantes de paxaros. As súas caudas coridas espállanse ás veces 

como as metáforas no decorrer de regos da escritura 111
• 

N este último exemplo podemos ver como tamén a vexetación exerce ese 

papel adxectivo da realidade vivificada. 

Entre os animais salvaxes, é quizais o lobo, unido normalmente á noite da 

serra, o máis común nas paisaxes de Otero. 

Nas rexións altas, pouco poboadas, cruzadas de raros camiños, abunda o lobo, 

temeroso do asubío do tren. O melancólico carniceiro de ollos flamexantes, o 

compañeiro temeroso do viaxeiro perdido na noite, figura no folclore inspirando non 

precisamente medo senón unha impresión particular, única 112
• 

Non faltan sen embargo referencias a outros mamíferos salvaxes (o 

coñecido raposo, por exemplo ): 

Como se a primavera houbera agromado no tempo do Antroido na encosta 

silvosa, onde os raposos fan niño e no outono madurece o froito da sangue sucrado 

dos morogos »113
• 

Reptís ou todo tipo de aves: 

Primeiro rozou uns grandes toxos arnaus no toxal do vinculeiro e carregada coa 

gabela, procurou o cruce de tres camiños. Areosos brancos desertes, parecía cada un 

trepado por unha moitedume de pantasmas silandeiras. Os chíos de moucho 

marcaban o ritmo da hora solemne e terrible 114
• 

Por último hai que valora-lo factor humano. O vivir do home é máis natural 

no campo, pois está máis unido ó ritmo cósmico que na vila ou na cidade 115
• Na 

paisaxe galega ten un importante papel a historia que non é outra cousa que «a 

laboura humana enxergada como un intre do longo proceso e decorrer (de 
Galicia) a prol dunha perfección» 116• 

Na Nosa Terra de ningún xeito podemos teorizar arredor da paisaxe natural. 

Foi máis que <lomeado, humanizado, o bosque. No ermo pódense enxergar ou ruínas 

ou esperanzas e aforros 117
• 

En resume, toda a tona de Galicia foi modificada dalgún xeito pola 

presencia do home que é polo tanto un elemento esencial da paisaxe. Pero, ó 

meu entender, tamén o home pode aparecer como elemento adxectivo da 

paisaxe ou como elemento esencial, protagonista modificador desa paisaxe. 
Vexamos algún exemplo: 

Novos e ledos medran os centeos na rexión das herdades. O arado raña un peito 

de pedra cáseque virxe. Aquí e alí érguese en penedos indiferentes nos que se xunta 

a rapazallada e se estirrican os vellos á raxeira 11 8
• 

Neste primeiro exemplo vémo-lo home no papel adxectivo de adorno da 

paisaxe. 

Non sabería dicir se estaba triste ou ledo. Amaba moito os arcos de buxo do 

xardín e case me parecían persoas dignas de amor e un tenro respeto as tres pereiras 

vellas e febles branquiñas de liquens, sempre outonizadas no follato que agarimaban 

os paxaros, unha a carón dos degraus que deseen polo lameiro do trebo, outra no 

esquinal asoellado das roseiras, a terceira xa cangadiña e derreada polos aires sobre 

as parreiras da viña. Eran tres fidalgas igual das que acostumaba a falar miña avoa, 

e, como as palabras das fidalgas de antuca e pano-mantón do Ribeiro, o seu froito 

tiña un labio de antigos licores. Todos os lugares esquecidos e ornamentais -o muro 

de patín do sequeiro, os bancos pé dos laranxeiros, o balcón de pau onde se puñan 

os cabazos ... - gardaban os meus ardentes e dolorosos segredos de neno, lector das 

Memorias de Ultratumba, e doíame arrincar deles as hedras do meu corazón 119
• 

Neste texto Otero funciona como protagonista modificador da paisaxe. 

6) Procesos da paisaxe: tempos e ritmos 

Analizados os factores da paisaxe que Otero considera máis importante, é 

necesario agora face-lo mesmo cos procesos e formas <leste devalar constante 

da Nosa Terra. 

Empezaremos polos procesos que son divididos por D. Ramón en tempos 

e ritmos. 

Tres son os tempos principais do decorrer da paisaxe: planetario, vital e 

histórico. En cada paisaxe hai que considera-los tres e para aclaralos Otero pon 

o seguinte exemplo: o tempo das formas dos montes, do cambiar e medrar dos 

areais e ribeiras (tempo planetario) no val da Ulla, zona amada por Resalía, 

combínase co latexar da vida dos piñeiros, dos salgueiros do río, ou dos mofos 

dos penedos (tempo vital) eco tempo das sementeiras, traballo dos agros, co 

xornaleiro vivir das xeórxicas (tempo histórico, co mesmo sentido pero con 

diferente matiz do callado nas formas dos pobos, das igrexas, das torres) 120 

Pero es tes tres tempos (o dos seres inanimados, o dos vexetais e animais, 

e o dos homes) non se dan coa mesma potencia, co mesmo ritmo. Hai paisaxes 

nas que predomina o tempo planetario sobre os tempos vital e histórico: terán 

un ritmo planetario, que é maino, rexo, espondaico. Neutras ten máis potencia 

o tempo histórico ou vital e polo tanto terán un ritmo histórico, xeórxico, máis 

vivo e bulidor, trocaico. 

Dous factores condicionan o decorrer dos tempos e polo tanto o seu ritmo: 

a) Asformas básicas da paisaxe, que analizaremos máis adiante 121
• Así nas 

serras predomina o tempo planetario, mentres que nas ribeiras manda o tempo 

histórico. Esta clasificación é de carácter vertical, pero é posible establecer 

outra horizontal que distinguiría entre a Galicia do occidente e·a do oriente. D. 

Ramón sinala para Galicia occidental un tempo e un ritmo predóminantemente 

xeórxico e histórico, rápido, mentres que a Galicia oriental posúe un tempo e 

un ritmo planetario, lento, espondaico. 

b) Hai un segundo factor que condiciona o decorrer dos tempos: a luz. Unha 

das posibles definicións que deu Otero para a paisaxe foi a de: «intres no 

decorrer do mundo na lei e acompasamento da luz» 122
• O día e a noite (anali­

zados xa neste traballo no ~partado do ceo) pero sobre todo a rolda de sazóns 

( é dicir as estacións do ano, ás que Otero concede grande importancia) 

marcarán o perdominio dun tempo e dun ritmo na paisaxe 123 • Xa vimos algún 

exemplo 124 no que Otero presentaba unha paisaxe sinalando os diferentes 

cambios que provocaban as estacións. No «Ensaio sobor da paisaxe galega» 125 

analiza as características dos catro ciclos anuais empezando polo inverno. 

Otero na súa creación literaria estructurou claramente por épocas do ano a súa 

novela Devalar e o ciclo de contos que comenza con Entre a vendima e a 

castañeira 126
, continúa Cantos de Santos e Nadal 127 e parece que termina por 

unha colección aínda impublicada titulada Do San Lucas ó San Xoán. Sazóns 

de Compostela 128
• Destas sazóns anuais a preferida de Otero é a época tipicamente 

romántica: o outono. É esta a época da recollid~ dos froitos: escasula, vendima, 

castiñeira ... Pero· ademais o outono ten o cume no S. Martiño, época de 

defuntos. Nela realízase máis claramente qu~ en ningunha outra esa fusión 

vida-morte que Otero ere esencial na filosofía dos celtas, pobos que, como xa 

dixemos, «non son capaces de estableceren marcos entre a vida e a morte. Os 

defuntos séntanse no fogar, acoden ás chamadas, aconsellan, mandan, 

interveñen» 129
• Para Otero, segundo di tamén en «Morte e resurrección», quen 

viva unido dalgún xeito á campiña galega e si~ta a cósmica disciplina das súas 

sazóns, entenderá perfectamente os dous con~eptos de «morte», asociado co 

«outono», é dicir, co dequebrar das vides, coa, enxoiteza dos millos granados, 

co caer das froitas nos pomares, «morte» que anuncia «vida» para pobos que, 

como o galego, eren na «resurrección», simbolizada pola «primavera». 
1 

Otero mostra esta preferencia polo outono constantemente, tanto na súa 

obra narrativa e teatral coma nos seus artigos periodísticos. No outono empeza 

e acaba Devalar, realízanse os contos de Emre a vendima e a castañeira, A 
i 

lagarada 130
, e O desengano do prioiro, inícianse Os camiños da vida («O serán 

xa unha miguiña outonizo do setembro dourado espallábase docemente polos 

descobertos circos do horizonte») 131
, Fra Vernero («Era a chegada da grande 

alegría dos outonos na cidade, e comitiva anunciadora do circo Wambach») 132
, 

etc. 

7) F armas da paisaxe 

Os procesos 'da paisaxe (tempos e ritmos) están, como dixemos, intimamente 

unidos a unhas formas, de xeito que só o teórico pode xebralas. Otero faino 

dividíndoas en cinco tipos: mariña, ribeira, bQcarribeira, montaña e serra. No 

«Ensaio sobor da paisaxe galega» 133 estúdiaas con detalle, enumerándoas e 

vendo nelas os diferentes cambios que se producen coas estacións. Nesta 

clasificación xa sinalou Pérez Alberti que o máis xenial é talvez a diferencia-

ción entre montaña, ribeira e bocarribeira 134
• Pérez Alberti remitenos á obra de 

Otero Problemas de xeografía galega para indicarnos como estes conceptos 

están condicionados pola altura de quen os define: 

é 

Para un do val, de Arrabaldo, por exemplo, xa Trasalba é montaña, con ser 

parroquia con terras e ribeira e só estar separada dó río por unha costa súpeta ... Mais 

tamén para os de Trasalba é montaña Amoeiro, que ten case idéntico horizonte, e 

máis montaña é Vilamarín ... ». 

Destes feitos Otero saca a seguinte conclusión: 

A parroquia de Trasalba pertence á zona de transición entre os Chaos de 

Amoeiro e a ribeira, representada polos vales do Miño e Barban tiño ... Poucas 

parroquias tan claramente de hocarriheira. 

Trasalba ... , bocarribeira ... , ¡horizontes amados de Otero!. A bocarribeira 

un dos aspectos e composicións de paisaxe máis nosos pola gracia e leda potencia 

de expresión, pola fartura e acompasamento das formas e os procesos en estaxes 

raiosas, vistosas, por seren a zona de contacto onde nin remata a montaña en facies 

duras, nin morre melancolicamente a ribeira, pois entrambas se conxugan na gracia 

de síntese de bocarribeira. Fai falla unha terra de moita e longa historia cósmica para 

podérense desenrolar nela estas formas de amorosa humanización» 135
• 

¡Cantas veces pintou Otero a súa querida bocarribeira trasalbesa contras tanto 

a paisaxe das fiestras do norte, altiva, fidalga, inverniza, dominada polas serras 

azuis, coa paisaxe sur da solaina, que dá ó xardín, ás hortas, ás p·arreiras, paisaxe 

labrega, sumisa, aínda quemáis amada porque lembra a nenez! 136
• 

Non quixera terminar esta análise da paisaxe de Otero sen facer referencia 

a unha forma especial que ten un papel importante na obra des te autor. Refírome 

á cidade. 

A cidade é unha paisaxe onde o factor e o tempo da historia humana, a prol da 

cul tura, imponse con verdade ou con mentira os outros factores pero sen desbotalos 

enteiramente, pois os axentes cósmicos, o clima, as formas de vida vexetal , a roca 

do chan ou baixo del , seguen operando cada un segundo os seus tempos e fitares, 

110 



máis ou menos escurecidos ou menguados pero endexamais de todo arredados. 

Manda e imponse con mentira a cidade de imitación, a de formas estrañas, 

turbadoras do devalar da paisaxe137
• 

Así pois tempos e ritmos do decorrer paisaxístico estarán ben patentes na 

cidade que manda e se impón con verdade138
• E Otero escollerá como modelo 

<leste tipo de cidade a Compostela. Un tempo histórico maino e fondo envolve 

a Santiago, tempo histórico (monumental e ~eórxico) do que non está ausente 

o tempo planetario e o tempo vital. Compostela non é unha cidade morta. Ó 

contrario, nela están vivos os tres tempos do devalar e perfectamente 

acompasados ó ritmo de hoxe 139
• 

Otero amou, e fíxonos amar a moitos, a Compostela por riba de tódalas 

cidades do mundo. É este un amor que, como xa vimos, debeu herdar do seu pai, 

D. Enrique Otero Sotelo. Este amor levouno a un coñecemento profundo da 

historia e da paisaxe da cidade. A paisaxe compostelá aparece presentada en 

infinidade de páxinas da obra de Otero. Como sería imposible enumeralas todas 

decidín escolmar algúns dos títulos de O espello no serán que pode servir de 

exemplo do detalle con que Otero coñecía os devalares do mundo santiagués: 

«Compostela no devalar das formas» 140
, «Nocturno compostelán» 141

, «A pro­

cesión das horas» 142
, «A catedral e as nubes» 143

, «Os fachos estelares na noite 

dos castros» 144
, «Mazarelos, porta loureada» 145

, «A o xi va, lanza e chama» 146
, «0 

tratado dos silencios» 147
, «A vieira, fórmula, flor» 148

• Nestas e noutras moitas 

descricións atopámo-la paisaxe de Santiago recreada nas súas diversas formas, 

tempos e ritmos actuais pero tamén atopámo-la paisaxe recreada na historia, en 

diferentes momentos e facetas 149
, historia política, cultural, literaria, folcló­

rica ... Todo o que ten relación con Santiago interesa a Otero. A razón é simple: 

Compostela era para el corazón e cabeza do devalar de Galicia. 

SEGUNDA PARTE: A PAISAXE NALGUNHAS DAS OBRAS 

LITERARIAS DE OTERO PEDRA YO 

Para exemplifica-la concepción da paisaxe que vimos na primeira parte do 

traballo elexín tres obras de Otero que corresponden a diferentes épocas da súa 

producción. Claro que a obra que mellor exemplificaría, ó meu entender, a súa 

concepción da paisaxe sería sen dúbida a novela Devalar, porque ten como 

protagonista a Galicia entendida na súa totalidade, sen oposición pasado­

futuro, sen a oposición cultura-natura, que como di Risco responde a 

unha concepción filosófica dogmática e pre-kantiana, unha trabucada concepción 

espacial do tempo como sucesión; e para nos ceibarmos dela, para nos ceibarmos, 

a unha, do pasatismo e do futurismo, témonos que acoller a unha concepción 

bergsoniana do tempo como duranza 150
• 

A paisaxe galega entendida así, como duranza, sen pasado nin futuro, sen 

separación entre cultura e natureza (que non é outra cousa que unha interpre­

tación humana, cultural do mundo) é o que está reflexado en Devalar. Pero, como 

este estudio xa o realicei para unha reedición desta novela, repetir aquí ideas 

que se poden facilmente consultar nesoutro traballo, paréceme innecesario. Por 

iso agora escollín outras obras de Otero para analiza-la presencia da paisaxe. 

1) Pantelas, home libre 

A primeira é a narración curta que inicia a obra de creación do ourensán, 

refírome a Pantelas, home libre 151
• Nesta obra xa ve Carballo que «destaca a 

forza de caracterización dos personaxes e o vigor das descripcións da pai­

saxe»152. Pero é Carlos Casares quen fai unha atinada análise de aspectos 

paisaxísticos en Pantelas 153
• Nesta análise ten razón cando di que na obra a 

paisaxe, viva, devalante, de Otero 

non vive soa, a súa linguaxe cósmica fálalle ó home. Os movementos do clima e do 

tempo, as distintas sazóns conforman a conducta de aquel, gobernan o seu vivir e 

marcan o ritmo dos seus días. 

E así Pantelas non vive (nin hai case, polo tanto, espacio narrativo no 

conto) nos doce anos de prisión. Neles só ten unha vida vexetativa, formada de 

instantes sucesivos pero sen duración, sen continuidade entre eles. En Gal,icia, 

antes e despois, veremos constantemente o devalar de Pantelas unido ó da 

paisaxe, que aparece plasmado polo decorrer da luz. Día e noite de Galicia 

coincidirán simbolicamente con ledicia e tristeza do protagonista do con to. Así, 

unha noite Pantelas sabe da fuga da Balbanera154 eco nacer da mañá prodúcese 

o reencontro coa terra á volta da cadea 155 . Igual pasará coas sazóns do ano. A 

época do cárcere redúcese a «unha <lucia de invernas» 156 e se na vida de Pan telas 
como prisioneiro non hai máis ca in vernos, tamén na terra, en Galicia hai épocas 
malas, invernais, e« ¡cómo son tristes os in vernos naribeira! »157

• Pero en Galicia, 

contra esta marte invernal sempre vén o consola da resurrección e «Pantelas 
pensaba na Pascua groriosa da primavera, cando as floriñas esgroman verdecen tes 
nos feos toros negros, na pompa das parreiras» 158 e tamén «nos días quentes do 
verán cando alumean os penedos e só se atopa fresco na sombra dos salguei­
rais» 159 . Este tempo vital do mundo aparece rexistrado conxuntamente co 
tempo xeórxico (represetado neste canto sobre todo coas referencias á vide: 
ven dima estila 160

, agro mar das parre iras, etc., vide coa que se identifica Pan telas 
no seu sufrir) . Tamén está presente o tempo histórico, visto no canto principal­
mente nas referencias ó pazo e á construcción da estrada. O lento tempo 
planetario, unido ás neboeiras pechas e ós ceos cincentos, sen horizonte no 
inverno ribeirán, fai que Pantelas, como integrante do pobo galega «en 
camiño», vaia busca-la liberdade da montaña, deixando «correr o ollar polos 

lombos azuis e nevados das serras lonxanas» 161
• 

No canto tampouco falta a caracterización do devalar da paisaxe polo son 
e o olor, identificándose simbolicamente co vivir do protagonista. Así, unha 
paisaxe resúltalle a Pantelas familiar porque está «á dereita o río saloucante na 
presa» 162

• Ou coñece a chegada da primavera «polo cantar do cuco» 163
• Tamén 

a «augamansa facía un medoñento queixume nas follas murchas dos parrais» 164, 
a triste noite que sabe da traición da Balbanera. No cárcere, o seu vivir vólvese 
tan vexetativo que nin «lembraba o soplo do vento nos milleirais» pero no 
reencontro coa terra «no fresco mañanceiro viña o cheira das carballeiras 
floridas». Polo tanto ceo, auga, vento, pedra, vexetación e animais (incluído o 
home) están unidos no decorrer vital paisaxístico que presenta Otero xa desde 
este relato curto, co que inicia a súa obra literaria. A razón está, esta vez, 
explicitada no mesmo relato: 

Un rapaz paisano, fondamente envolveito na vida cósmica do campo e para 
quen as horas se sinalan pola altura do sol ou o alongamento da sombra, a 
primavera polo cantar do cuco, o outono polo inexplicable sorriso dos campos 
e esa luz tremente, dourada, que arrepía o ser nun pracer estraño e doloroso( ... ), 
é un fondo politeísta. 

2) «O Pazo das Cinco Chagas» 

A segunda obra da que vou falar é outro canto: «Ü pazo das cinco chagas», 
pertence a Contos do camiño e a rúa, publicados en 1932. 

Interésame especialmente este con to porque nel o protagonismo da paisaxe 
do pazo e o seu xardín (paisaxe que como ben indica Xosé Manuel Salgado 
mostra influencias do Valle-lnclán da Sonata de Primavera) está presentado, 

· non como fondo dun vivir conxunto personaxes-natureza, como ocorría en 
Pantelas, senón que se sente como personaxe paralelo, desprezado e 
incomprendido polas tres marías protagonistas, coas que fatalmente, sen 
embargo, acaba identificado. Parece que Otero quere que sintamos que a 
loucura hereditaria destas fidalguiñas consistiu en non integrarse no seu 
horizonte persoal, o pa~o e o xardín, que debería servirlle de modelo e 
confrontación coas novas paisaxes adquiridas. Só sustentándose na propia 
paisaxe son posibles para a nosa terra outros idealismos paisaxísticos máis 
ambiciosos, tanto marítimos atlantistas, como labregos europeístas ou relixioso­
intimistas, parece dicirnos. Ante a incomprensión coa realidade do medio, 
talvez o único posible sexa a ruptura total, o abandono do horizonte propio e a 
adopción dunha nova patria (que é o que fan o pai e as <lúas fillas pequenas 
marchando a América). 

Pero vexámolo a través do texto do conto. I~icialmente atopámo-la 
descrici9n dunha paisaxe vivificada desde unha perspectiva que parece de 
conto infantil: o merlo canta no parral porque a súa noiva está escondida na 
xasmineira, as roseiras do rosal de rosas brancas desfóllanse de seguida, porque 
están tristes pola morte de quen o trouxo de pequeniño, as anduriñas detéñense 
no mainel da fiestra, contándose a historia das súas avoas .... Esta visión do 
xardín a través dos ollos das nenas indica a identificación que existe aínda entre 
personaxes e medio. O xardín é neste momento o único horizonte e ten coas 
nenas un vivir conxunto. Pero ó crece-las tres Marías buscan novos horizontes: 
María do Carme faise atlantista, María Rosa continental e María Pilar mística 
intimista. E só se lembran do seu entorno, pazo e xardín, para explotalo e 
agasalla-los novos horizontes. María do Carme colle rosas brancas do xardín 
do pazo para o altar da súa Virxe mariñeira. María Rosa rosas marelas para a 
Nosa Señora das Chairas e María do Pilar caraveis vermellos para a Virxe do 
seu santo. Este abandono e explotación fan que 

o pazo, denantes sempre ledo, tranquilo, acolledor (figurase) pouquiño a pouco 

tristeiro, en cada curruncho imaxinábase oir unha gargallada arrepiante, cando o 

vento do mar, peneirado polos piñeÍros batía as portas. 

Das tres rapazas quizais María Rosa fose a inenos mística e idealista. O 
horizonte labrego e continental está máis apegado á terra, .é menos proclive á 

loucura. Por iso a renuncia ó horizonte persoal leva no seu caso como castigo 
a morte. Para os idealismos atlántico e místico (que nos lembran os dos 
personaxes de «Nosa Señora das labercas» de Arredor de si - Tareixa e Fer­
nando) queda a loucura hereditaria (é dicir, de orixe atlantista ou mesetaria). E 

o pai 

agarrado nas dúas pequenas, entolecido de amor e de dor, para ceibalas, fuxiu con 

elas para as Américas, para calquera parte, para o remate do mundo, heroicamente, 

sen volta-la vista atrás. 

Nesta incomprensión, 

o pazo ficou deserto, os eidos e o xardín volvéronse a bravo, a fonte cantigou illada 

e fatal a mesma canción entre os buxos marelos, as silvas cubriron as pedras da 

solaina e o vento do largo, peneirado pola harmonía enigmática dos pinos, choutou 

tolo, burleiro, terrible e irónico nas salas desertas do Pazo das Cinco Chagas. 

Nunha final identificación coa loucura das protagonistas. 

3) O desengano do prioiro 

Para rematar este traballo vou analiza-la paisaxeen O desengano do prioiro. 

É esta, como sabemos unha obra satírica. Nela fai Otero magníficas parodias 

que abarcan dende personaxes-tipos, como a «romántica» Dª. Anxelina, o 

«escrupuloso» Erudito Local, a «heroica» Balbanera da Costeira, o «idealizado 

salvador» Pedro Madruga, a «meiga» tía de Balbanera, etc., ata recreacións 

literarias entre asqueé obrigado cita-las parodias do relixioso «Dies irae» ou 
das cantigas medievais «D. Ramiro, D. Freán 'e D. Sión» (que imita as de 

escarño). «Do N ovelle á Martiñá» (que imita ás amorosas) ou «Anxelina, froita 

fina» (magnífica parodia de «Leonoreta, fin roseta»), sen esquece-lo famoso 

«Pranto» de Jorge Manrique, nin a cuaderna vía do fidalgo, nin o romántico 

«Locir fosforescente» de Dª. Anxelina, ou as formas populares como o romance 

de Balbanera, a oración da vella ou a ribeirana de D. Ouropeso. 

Neste mundo paródico que rexe O desengano do prioiro ten tamén un papel 

importante a paisaxe. Otero, seguindo o seu costume de humaniza-la natureza 

presenta na p. 37 ós famosos piñeiros «queixumosos», simbolizadores dos 

guerreiros celtas, representando aquí a tristes monxes cartuxos, lembrando 

constantemente a morte co seu «dies irae». Do heroico papel de bravos 

loitadores que servían de mil formas para construí-la patria~ pasaron a míseros 

contructores de caixas de morto. Agora só a lúa «decrebadiña, orella de fidalga 

andariña, de onde a claridade da noite pendura por consolo o pendente dunha 

estrela» escoita a súa triste mensaxe, que substitúe á grandiosa dos altos e feros 

piñeiros pondalianos. 

Na p. 44 hai tamén a parodia doutra recreación paisaxística. Trátase da que 

nos dá D. Ouropeso, que, motivado polo seu fúnebre horizonte persoal, 

horizonte que como sabemos serve de modelo a cada home en cada recreación 

que efectúa, describe do seguinte xeito o mundo que o rodea nese momento: «A 

noite, féretro de negras baetas cravadas de estrelas; a néboa, a guata do cadaleito 

do mundo». Otero monta así unha parodia das súas propias concepcións 

paisaxísticas, aplicándoas en forma extrema a través deste personaxe. 

Parodia é tamén a que atopamos na p. 51. Así como a paisaxe pode ser 

humanizada, tamén o home pode ser «paisaxizado», o que neste caso serve para 

ridiculizalo. Trátase do Erudito Local, caricatura do intelectual «superrigoroso» 

que só se fía do dato escrito como testemuño do seu cientifismo. O tema era moi 

do gusto da xeración N ós e serviu como sabemos para sustentar parte da parodia 

na que se centra a obra de Risco Do caso que lle aconteceu ó Doutor Alveiros. 

Pero vexamos como está caricaturizado o Erudito Local de O desengano do 

prioiro, por medio de elementos paisaxísticos: «Testa de penedosas ermanzas, 

grandes nocas espeluncáceas, ollos encovados». 

É, sen embargo, este feísimo Erudito Local o que proporciona a D. 

Ouropeso a gaita coa que se inicia a ribeirana que, mesturando home e paisaxe, 

consegue que fuxa a noite e veña «unha mañá de merlos e badeladas» que «entre 

pasmos dos presentes decorre a alegría e traballos da antiga Floravia de ante 

feretrorum clamitasque saevitia». O contraste da presencia-ausencia de luz, é 

dicir, do día-noite, esencial para o devalar paisaxístico, simbolizará, o primeiro, 

o mundo do pasado, do viño, da alegría, do triunfo da vida e da natureza, fronte 

ó nocturno da morte e tristeza, mundo actual dos feretristas. De día, asociada 

coa alegría do viño, atopámo-la paisaxe soleada da p. 59 

Todo recende a mosto, loureiros, roseiras, pizarras alapeadas polo sol... Unha 

ronda de vésporas envolve o castelo dos Sarmento; nas portadas das eirexas os 

merlos de pedra das arquivoltas e capiteis peteiran acios. 

Esta paisaxe culmina tamén coa alegría cando «a coitela do luar novo vai 

vendimando os derradeiros acios do poente e botándoos no culeiro dos 
montes». É na perspectiva da Floravia alegre, do viño, na que aparece mergullada 
a paródica paisaxe romántica de Dª Anxelina: 

un xardinciño que semella o sono dun poeta ou dun home de guerra e amor para 

relembra-lo pasado. Hai rosas, algunhas vellas pereiras, unhas pavieiras, froitas 

aristocráticas, dignas das flores. 

No salonciño que dá a ese xardín a protagonista lembra o seu namorado 
traidor, que acaba de abandonala: «Tiña frac azul, un pazo con alciprestes á 
sombra da pena Corneira e un ollar fondo, apaixonado». Da decisión de 

suicidarse por el sálvaa D. Guindo, 

vello cabaleiro, moi requintado e curtés que unhas veces anda polos pazos e os salóns 

dicíndolles cousas ás damiñas, outras se fai árbore e madura finas peras en certos 

hortos e outonos fidalgos 

Sálvaa, como dixemos, recitándolle a famosa parodia de «Leonoreta, - fin 

roseta»: «Anxelina, - froita fina, - gala do ledo xardín,» e presentando a súa 
metamorfose en árbore como sacrificio en honor de Dª Anxelina. 

Pero a paisaxe do día, da alegría, do amor, trócase cando chegan os 
feretristas para celebra-lo comezo do seu trust e monopolio. Entón «unha nube 
negra encobre o sol, o vento repicón, formado de súpeto, trae o laio dunha 
campana noitébrega». Por iso, finalmente, hai que recorrerá maxia para que 

veña de novo a alborada, que será recibida por Balbanera da Costeira, a María 
Pita de Floravia, cos seguintes versos: 

Ven a aurora decrebada 
sorridente, 
feiticeira 

lus de rose ira e xasmín ... 

E Floravia mañanceira 
esplendente, 

cantareira, 

volve ó seu lecer sen fin. 

Xa fuxiu o pesadelo, 

e a noitébrega 

entroidada 

soio o vago relembrar; 

hoxe a gaitiña grileira 

rebuldeira, 

brincadeira, 

volve ó seu ledo tocar. 

E Floravia, redimida, 

nova vida cobra xa ... 

¡En adegas e lagares, 

nos sucalcos e lugares 

canta nova mocidá!. 

decorrer, o devenir, o elan, os graos de perfección, etc. é propio das filosofías ceibes, 

instante de tempo. Camiñando rexorden tódolos momentos horizontes novos. Unha serra 

vibra como un ser vivinte na súa pel; sentimos pasar un río coma unha forza, non como 

unha cousa que corre. Non hai unha paisaxe feíta, definitiva e formada. Cada unha 

componse de elementos das anteriores e das que veñen despoixa combinadas un instante 

a penas nunha forma de seguida desfeita, gardada na lembranza como un esquema de 

seismo iniciado. A nosa filosofía-se tivéramos vagar para cavilar un pouco sistematica­

mente- non sería peripatética. Hai moita diferencia de pasear nun xardín e voltar ó lugar 

da partida pechando unha elipse; o pensamento déixase dispor en órbitas keplerianas. Os 

problemas de conciencia teñen un sistema de focos e de radios rectores nados da forma 

de pensar paseando. Cando Protágoras no diálogo platónico pasea cos discípulos e 

amigos, ¿que dúbida ten que a figura do pasear e aqueles ritos ceremoniosos teñen que 

influir senón no cerne polo menos na posición . e relación dos pensamentos? A elipse 

admite todo xénero de exaltacións. Caben nela as órbitas dos máis excéntricos cometas. 

A necesidade deixa moita marxe ó xogo. En troques o paseo circular non existe; mataría 

o pensamento dese guida en calquera dos dous extremos (misticidade; pragmatismo), os 

dous irracionais, a que se pode chegar pechando un círculo a redor dun punto. Ademais 

na terra non se poden conseguir andando circunferencias completas e puras aínda que 

deramos a volta funambulizando nun paralelo. Unha terceira figura de andar pensando é 

propia dos claustros (mosteirais, universitarios) e das prazas, impostas polas figuras 

poliédricas das arquitecturas. Elipse e polígono. Por algo nos claustros e nas prazas se 

criou o tipo occidental. Se a praza é cadrada a propia sinxeleza permite tódalas valentías 

do pensamento. Unamuno aprendeu na Praza nova de Bilbao: 

Mi plaza nueva, fría y uniforme 

Cuadrado patio donde el arte escapa 

Mi plaza nueva puritana y hosca, 

¡Mi Metafísica!. 

Na praza Stanislas de Nancy, que é circular, criaríase máis docemente curvado. Hai un 

pensamento barroco poliédrico e poligonal e outro curvo e esférico. O mesmo na 

arquitectura e na música. O escenario exterior e o que se fai tódolos días ó pensar, teñen 

que deixar un sinal ou polo menos unha vibración lixeira, sombra de á de bolboreta na 

auga, no mesmo proceso do pensamento. Moita forza de creación e moita forza de 

convencemento da filosofía bergsoniana debeuse ó esponxado no vaso da auga; a forza 

de tomalo por exemplo o propio mestre e os oíntes acostumaron a sentir nun local pechado 

un decorrer de tempo preciso para enteder o máis elemental do sistema. Nosoutros 

camiñantes se levaramos unha intención filosófica chegariamos ó final coa primeira 

interrogación multiplicada por outras moitas todas resoltas de xeito provisional, de sorte 

que ó chegar (¿sería?) o mar do cabo Ortegal a primeira interrogante nova forza e 

mocidade das respostas dadas no camiño. Coido que é unha das razóns da vitalidade dunha 

filosofía; gardar o frescor da alba das primeiras preguntas. Nós, camiñantes, en van 

quíxemos aprisionar algúns temas galegos; o que fixemos foi darlle movemento, 

dinamicidade, a tódolos temas xa pensados». (O texto paréceme incompleto e por iso 

engado a forma verbal que creo correcta entre interrogantes e paréntese). 

